Txentxo Jiménez Hervas jaunak gal​de​ra egin du jakiteko Nafarroako Gobernuak ba ote duen Castejóngo Hidrocantábrico zentral termikoa lanean hasi izanaren berri.

Lege​bil​tza​rre​ko Erre​ge​la​men​du​ko 113.1 arti​ku​lu​an eza​rri​ta​koa betez, gal​de​ra horren eran​tzu​na, Foru Dipu​ta​zio​ak emana, Nafa​rro​a​ko Par​la​men​tu​ko Aldiz​ka​ri Ofi​zi​a​le​an argi​ta​ra dadin agin​du dut. Gal​de​ra argitaratu zen 2008ko ekainaren 6ko 53. Nafa​rro​a​ko Par​la​men​tu​ko Aldiz​ka​ri Ofi​zi​a​le​an.

Iru​ñe​an, 2008ko ekainaren 25ean

Lehen​da​ka​ria: Elena Torres Miran​da

ERAN​TZU​NA

Nafarroa Bai parlamentu-taldeari atxikitako foru parlamentari Txentxo Jimenez Hervas jaunak galdera egin du Castejóngo Hidrocantábrico zentral termikoari buruz. Hona Berrikuntza, Enpresa eta Enplegu kontseilariaren erantzuna:

Elerebro sozietateak Castejónen duen ziklo konbinatuko zentralak bi talde operatibo ditu:

Lehen taldearen merkataritzako eragiketak 2002ko irailean hasi ziren. 392,6 MWko potentziako unitatea dauka; urtean 8.000 orduz jarduten du, eta 2.900 GW ekoizten ditu urtean batez beste. 

Bigarren taldearen merkataritzako eragiketak 2008an hasi ziren, eta 418 MWko potentzia dauka instalatua.

Sektore elektrikoari buruzko azaroaren 27ko 54/1997 Legeari jarraikiz, aipaturiko instalazio elektrikoetarako baimena ematea Estatuko administrazioari dagokio, 3. artikuluko 2. a) idatz-zatiak jasotzen duenez. Hortaz, Berrikuntza, Enpresa eta Enplegu Departamentuak ez du inolako eskumenik izapideei eta abian jartzeari dagokionez.

